КОМИ РЕСПУБЛИКАЛӦН ОЛАНПАС
"Ӧткымын юалӧм йылысь, кутшӧмъяс йитчӧмаӧсь тӧдмӧгъяс да (либӧ) документъяс лыддьӧг урчитӧмкӧд, мыйяс колӧны уна патераа керкаяс да (либӧ) мукӧд вӧрзьӧдны позьтӧм объект пайӧн стрӧитан юкӧнын канму контроль (дӧзьӧр) збыльмӧдӧм вылӧ" Коми Республикаса Оланпасӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн
2016 вося ӧшым тӧлысь 15 лунӧ
1 статья. Пыртны "Ӧткымын юалӧм йылысь, кутшӧмъяс йитчӧмаӧсь тӧдмӧгъяс да (либӧ) документъяс лыддьӧг урчитӧмкӧд, мыйяс колӧны уна патераа керкаяс да (либӧ) мукӧд вӧрзьӧдны позьтӧм объект пайӧн стрӧитан юкӧнын канму контроль (дӧзьӧр) збыльмӧдӧм вылӧ" Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2011, 37 №, 982 ст.; 2015, 26 №, 355 ст.) татшӧм вежсьӧмъяс:

1. Оланпаслысь нимсӧ гижны тадзи: 

" Ӧткымын юалӧм йылысь, кутшӧмъяс йитчӧмаӧсь уна патераа керкаяс да (либӧ) мукӧд вӧрзьӧдны позьтӧм объект пайӧн стрӧитан юкӧнын, а сідзжӧ оланін стрӧитан кооперативъяслӧн удж бӧрся, мый йитчӧма уна патераа керкаяс стрӧитӧмкӧд, канму контроль (дӧзьӧр) збыльмӧдӧмкӧд".

2. 1 статья гижны тадзи:

"1 статья. Сы могысь, медым пӧртны олӧмӧ "Уна патераа керкаяс да мукӧд вӧрзьӧдны позьтӧм объект пайӧн стрӧитӧмын участвуйтӧм йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь" Федеральнӧй оланпаслысь 23 статья, а сідзжӧ Россия Федерацияса оланін кодекслысь 1232 статья Коми Республикаса Веськӧдлан котыр урчитӧ:

1) тӧдмӧгъяс да (либӧ) документъяс лыддьӧг, кутшӧмъяс колӧны уна патераа керкаяс да (либӧ) мукӧд вӧрзьӧдны позьтӧм объект пайӧн стрӧитан юкӧнын канму контроль (дӧзьӧр) збыльмӧдӧм вылӧ, кутшӧмъясӧс сетӧны йӧз, кодъяс кыскӧны гражданалысь сьӧм Коми Республика мутасын уна патераа керкаяс да (либӧ) мукӧд вӧрзьӧдны позьтӧм объект пайӧн стрӧитӧм вылӧ;

2) документъяс да юӧр лыддьӧг, кутшӧмъяс колӧны оланін стрӧитан кооперативлӧн удж бӧрся канму контроль (дӧзьӧр) збыльмӧдӧм вылӧ, мый йитчӧма уна патераа керка оланін стрӧитан кооперативӧн стрӧитӧм вылӧ гражданалысь сьӧм кыскӧмкӧд, кутшӧмъясӧс сетӧны оланін стрӧитан кооператив да мукӧд йӧз, кодъяскӧд татшӧм кооперативыс кырымаліс уна патераа керка стрӧитӧмкӧд йитчӧм сёрнитчӧмъяс.

Коми Республикаса Веськӧдлан котырлысь уджмогъяс, кутшӧмъясӧс индӧма тайӧ статьялӧн медводдза юкӧнын, збыльмӧдӧ Коми Республикаса Веськӧдлан котыр ачыс либӧ сыӧн уполномочитӧм Коми Республикаса олӧмӧ пӧртысь власьт орган.".

2 статья. Тайӧ Оланпасыс вынсялӧ 2017 вося тӧвшӧр тӧлысь 1 лунсянь. 
Коми Республикаса Веськӧдлан котырлы примитны нормативнӧй инӧда актъяс, кутшӧмъяс збыльмӧдӧны тайӧ Оланпассӧ.
Коми Республикаса Юралысь                                                      С.А. Гапликов

